
1.  Mål 
 
Dei alkoholpolitiske retningslinene for Vinje kommune skal sikre at sal og skjenking av 
alkoholhaldig drikk skal skje i ryddige og kontrollerte former i samsvar med alkohollova si 
målsetting. 

Alkoholpolitiske retningsliner for Vinje kommune er ein del av den rusmiddelpolitiske 
handlingsplanen. 

2.  Alkoholgrupper 
 

Gruppe 1 mellom 2,5% og 4,7% alkohol 

Gruppe 2 mellom 4,7% og 22% alkohol 

Gruppe 3 mellom 22% og 60% alkohol 

3. Aldersgrense 
 

Drikk mellom 0,7% og 22% alkohol: 18 år 

Drikk mellom 22% og 60% alkohol 20 år 

 

4. Salsløyve 
 
4.1  Løyve for sal av alkoholhaldig drikk gruppe 1 (opp til 4,7% alkohol), vert gjeve til 

daglegvareforretningar.  
4.2  Det kan gjevast salsløyve for innførsel av alkoholhaldig drikk i 

gruppe 1 for sal i eigen verksemd. 
4.3  Verksemder med løyve til produksjon av alkoholhaldig drikk, kan få løyve til sal av 

eigne varer i gruppe 1 og 2,  i godkjende lokal. 
4.4 AS Vinmonopolet har løyve for sal av alkoholhaldig drikk opp til 60% alkohol, i 

godkjende utsal i Vinje kommune. 

5.  Skjenkeløyve 
 
5.1  Skjenkeløyve for alkoholhaldig drikk gruppe 1, 2 og 3, kan gjevast til eit bestemt lokal 

og ei bestemt type verksemd. 
Det kan for eit enkelt høve - etter søknad, utvidast til å gjelde også utanfor det 
skjenkeområdet som er godkjent. 

  
Kva verksemder som kan få skjenkeløyve går fram av alkohollova. 
 

5.2 Verksemder med løyve til produksjon av alkoholhaldig drikk, kan få løyve til skjenking 
av eigne varer med alkoholinnhald lågare enn 22 % (gruppe 1 og 2) i godkjende lokal.  
 

5.3 Ambulerande skjenkeløyve kan gjevast til slutta selskap. 
 

5.4 Tidsavgrensa skjenkeløyve kan gjevast til einskilde opne tilskipingar for eit enkelt 
høve i opp til 10 dagar (t.d. vinterferie eller påskeferie).   
Dei tidsavgrensa skjenkeløyva skal utførast innanfor avgrensa område og med 18 års 
aldersgrense. 
 

5.5 Det kan ikkje skjenkast alkoholhaldig drikk: 
• ved idrettsarrangement.  
• ved barnearrangement, ungdomsarrangement og festivalar med ungdom som 

målgruppe og aldersgrense under 18 år. 
 
 

6.  Sals- og skjenketider 
 
6.1 Sal 

Sal og utlevering av alkoholhaldig drikk gruppe 1 kan skje i tidsrommet: 
Måndag til fredag inklusiv dagen før Kristi Himmelfartsdag  kl. 08.00-
20.00 
Dagar før sundag og heilagdagar     kl. 08.00-18.00 

Sal og utlevering av alkoholhaldig drikk gruppe 1, skal ikkje skje på  
sundag og heilagdagar, 1. og 17. mai. 

Sal frå AS Vinmonopolet sitt utsal kan skje i tidsrommet:  
Måndag til fredag inklusiv dagen før Kristi Himmelfartsdag  kl. 08.30-
18.00  
Dagar før sundag og heilagdagar     kl. 10.00-16.00 

Salstid for AS Vinmonopolet kan ikkje vera lengre enn fastsett salstid for annan 
alkoholholdig drikk i kommunen. 
Sal skal ikkje skje på sundag og heilagdagar, 1. og 17. mai og joleftan. 

6.2 Skjenking 
Skjenking av alkoholhaldig drikk i gruppe 1 og 2 kan skje i tidsrommet  
kl. 12.00-02.00. 
Skjenking av alkoholhaldig drikk i gruppe 3 kan skje i tidsrommet  
kl. 16.00- 02.00. 

For skjenking på overnattingsstader, turist og høgfjellshotell: 
Gruppe 1 og 2 kl. 12.00-02.00. 
Gruppe 3 kl. 13.00-02.00. 

• I særlege tilfelle (t.d. bryllaup) kan kommunen dispensere frå skjenketidene med dei 
avgrensingar som fylgjer av lova. 

• Musikk og anna støy som kan styrast, må opphøyre ved uteservering kl. 23.00 på  
kvardagar før vanleg arbeidsveke og sundagar, og kl. 24.00 på fredag og laurdag.  
Kommunen kan i særlege høve gje dispensasjon frå desse reglane. 
 

7.  Skjenkestyrar og vara 
 

Skjenkestyrar og varaskjenkestyrar med løyve må vera tilsett i verksemda eller 
arbeide der i kraft av ei eigarstilling, jf. alkohollova § 1-7c. 
 
Kommunen skal godkjenne skjenkestyrar og varaskjenkestyrar i tråd med dei krav 
som fylgjer av lova.  
Både skjenkestyrar og vara-skjenkestyrar må vere over 20 år og ha dokumentert 
kunnskap om alkohollova. 

  

8.  Kunnskapsprøve 
 

Styrar og vara skal ha gjennomført kunnskapsprøve om alkohollova. 
Prøvestad i kommunen er Tenestetorget. 

 

9. Gebyr 
 

Avgifter for sal av alkohol i gruppe 1 og skjenking av alkohol i gruppe 1,2 og 3, skal  
krevjast inn for eitt år om gongen på grunnlag av forventa omsett alkoholmengde, jf. 
§ 6.1, i forskrift om omsetning av alkoholhaldig drikk mv (alkoholforskriften).  
 
Satsane fylgjer forskrifta og blir justert årleg. 
Gebyr skal dekke kontrolltiltak. 

Den årlege omsettingsoppgåva skal vera levert inn til Vinje kommune seinast 1. mars. 

10. Kontroll og reaksjonar ved brot på løyvevilkår 
 
Kommunen har ansvaret for å føre kontroll med at løyvehavar forvaltar sitt løyve 
forsvarleg og at internkontroll ved sals- og skjenkestadane blir ført forsvarleg. 
Sanksjonar fylgjer alkoholforskrifta kap. 10.  
 
Ved prikkbelastning får løyvehavar melding om å rette opp tilhøva innan 2 veker. Om 
ikkje mangelen er retta innan fristen/neste kontroll får løyvehavar ny prikkbelastning.  
 
Ved 8 prikkar i løpet av eit år, skal løyvet bli inndratt for ein periode.  
 
Om tildeling av prikkar fører til inndraging av løyve, skal kommunen sende ut 
førehandsvarsel jf. forvaltningslova § 16.  
Inndraging bør skje innan fire veker etter at varsel er gitt.  

 
 

11. Internkontroll 
 
Internkontrollrutinar skal ligge føre skriftleg.  
Frå kommunen si side blir det lagt vekt på kartlegging av risikotilhøve, rutiner for 
opplæring av tilsette, rutiner for å hindre sal/skjenking til mindreårige og rutiner for 
vakthald.  
Internkontrollsystemet skal synast fram til kontrollør ved førespurnad.  

 

12 Tildeling av løyve og ansvar 
 

Kommunestyret  
Gjer vedtak om faste bevillingar for kommunestyreperioden (4 år) innan 30. 
september året etter konstituering.  

 
Oppvekst og velferdsutvalet  
har rett til å ta avgjerd i saker om: 
  

• Søknadar om sal - og skjenkeløyve i perioden (mellom hovudtildelingane). 
• Permanent utviding av skjenkjestadar.  
• Flytting til nye lokale.  
• Endring av driftsform  
• Inndraging av løyve  
• Inndraging av løyve der løyvehavar har oppnådd meir enn 8 prikkar i løpet av eit år.  

Kommunedirektøren (ved kommunalsjef helse og meistring)  
er delegert ansvaret for: 

• Tildeling av, og oppfylging av prikkbelastning med konsekvensar jf. retningslinene 
• Avgjerd i saker om tidsavgrensa løyve for inntil ti dagar.  
• Godkjenne ny skjenkestyrar og varaskjenkestyrar ved skifte i løyveperioden. 
• Godkjenne utviding av skjenkelokale for eit enskild høve.  
• Å godkjenne dispensasjon frå dei kommunale skjenketidene i einskild høve.  
• Avgjere saker om ambulerande skjenkeløyve til slutta selskap.  
• Å registrere og vedlikehalde opplysningar i bevillingsregisteret hjå 

helsedirektoratet.no. 
• Å informere politi og kontrollør ved tap av løyve.  

